1 узровень. Акрэсліце рысы эпохі, у якую жыў і працаваў  беларускі аўтар (вусна).

2 узровень. Вызначце (калі магчыма) асноўныя этапы жыццёвага шляху, творчасці мастака (вусна),  раскажыце пра агульную ідэйную скіраванасць творчасці паэта ці пісьменніка.

3 узровень. Абгрунтуйце сваю пазіцыю (вусна).

4 узровень. Заканспектуйце матэрыял, прапанаваны настаўнікам для вывучэння.

5 узровень. Растлумачце эпіграф, узяты для вывучэння жыццёвага і творчага шляху мастака.

Іван Пятровіч Шамякін
(1921 – 2004 )

Век перажыць – не поле перайсці.

                                                       Народнае

Нарадзіўся ў вёсцы Карма на Гомельшчыне ў сялянскай сям’і. Праз некаторы час бацька пакінуў гаспадарку і пачаў служыць лесніком, таму маленства будучага пісьменніка праходзіла на ўлонні прыроды. Добра было хлопчыку збіраць грыбы і ягады, слухаць гоман ляснога птаства і шум ветру ў верхавінах сосен. Але найбольш запомнілася іншае. Неяк позняй восенню ў хату ўнеслі параненага бацьку. Парубшчык кінуўся на лесніка з сякерай, той паспеў засланіцца прыкладам. Ад удару двухстволка выстраліла, параніўшы нагу. Пакуль бацька ледзь не ўсю зіму ляжаў у бальніцы, маці з дзецьмі адна жыла ў леснічоўцы, сярод лесу. “Я часта думаю зараз, - успамінаў І.Ш., - што гэтая маленькая, нізенькая жанчына – мая маці – была мужным і дужым чалавекам. Яна сама рабіла любую мужчынскую работу ўдзень, а ўвечары прала ці ткала. Магчыма, што зрэдку на яе нападаў страх, і тады яна брала стрэльбу, выходзіла на ганак і страляла ў паветра”.

Чытаць навучыўся яшчэ да школы – па буквары, купленым бацькам. Сваё задавальненне поспехамі сына ён звычайна

выказваў словамі: “Быць табе ляснічым”. Але І.Ш. ім не стаў. Пасля сярэдняй школы ён паступіў у Гомельскі тэхнікум будматэрыялаў. Скончыў яго ў 1940 г. Месяца паўтара папрацаваў у Беластоку тэхнікам райпрамкамбіната, потым быў прызваны ў армію. Удзельнічаў у баях пад Мурманскам, на Одэры, у вызваленні Польшчы. Быў камандзірам гарматы, камсоргам дывізіёна. Гэты этап жыццёвага шляху І.Ш. стаў вельмі важным для духоўнага і творчага яго станаўлення. Менавіта цяпер ён пачаў выступаць з нарысамі і вершамі (армейская газета “Часовой Севера”) перад шырокай аўдыторыяй. Спачатку пісаў вершы, якія друкаваліся ў насценгазетаў тэхнікума. Зараз жа самі падзеі не дазвалялі маўчаць. Служачы некаторы час пасля заканчэння вайны ў Германіі, І.Ш. напісаў першую сваю аповесць “Помста” (1945, “Полымя”). Гераічнае змаганне партызан і падпольшчыкаў з фашыстамі адлюстравана ў раманах “Сэрца на далоні”, “Снежныя зімы”, “Глыбокая плынь”, пенталогія “Трывожнае шчасце” і інш. Пра пакаленне пісьменнікаў, да якога належыць мастак, заўважаюць, што яно прыйшло ў літаратуру пасля вайны. “Мне думаецца, - удакладніў І.Ш., - больш правільна гаварыць: “Яны прыйшлі ў літаратуру з вайны”.

У 1945-1948 гг. настаўнічаў у вёсцы Пракопаўка Церахаўскага раёна, адначасова вучыўся на завочным аддзяленні (з 1946) Гомельскага педінстытута. У 1950 г. скончыў Рэспубліканскую партыйную школу пры ЦК КПБ. Займаў розныя пасады ў дзяржапараце краіны.

І.Ш. часта звяртаецца да тэмы сучаснасці. “Для мяне, прызнаўся пісьменнік, - безумоўна адно: наш сучаснік – вось галоўны прадмет даследавання і адлюстравання”. Складаныя і супярэчлівыя змены ў канцы 1980-1990-я гг. былі ўспрыняты мастаком неадназначна. Творца сацыялістычнага светапогляду, ён не разумее і не прымае новых адносін паміж людзьмі, яго пакідае гістарычны аптымізм (“Вернісаж. Аповесці Івана Андрэевіча”, 1993; “Сатанінскі тур”, 1993; “Падзенне”, 1994).
выказваў словамі: “Быць табе ляснічым”. Але І.Ш. ім не стаў. Пасля сярэдняй школы ён паступіў у Гомельскі тэхнікум будматэрыялаў. Скончыў яго ў 1940 г. Месяца паўтара папрацаваў у Беластоку тэхнікам райпрамкамбіната, потым быў прызваны ў армію. Удзельнічаў у баях пад Мурманскам, на Одэры, у вызваленні Польшчы. Быў камандзірам гарматы, камсоргам дывізіёна. Гэты этап жыццёвага шляху І.Ш. стаў вельмі важным для духоўнага і творчага яго станаўлення. Менавіта цяпер ён пачаў выступаць з нарысамі і вершамі (армейская газета “Часовой Севера”) перад шырокай аўдыторыяй. Спачатку пісаў вершы, якія друкаваліся ў насценгазетаў тэхнікума. Зараз жа самі падзеі не дазвалялі маўчаць. Служачы некаторы час пасля заканчэння вайны ў Германіі, І.Ш. напісаў першую сваю аповесць “Помста” (1945, “Полымя”). Гераічнае змаганне партызан і падпольшчыкаў з фашыстамі адлюстравана ў раманах “Сэрца на далоні”, “Снежныя зімы”, “Глыбокая плынь”, пенталогія “Трывожнае шчасце” і інш. Пра пакаленне пісьменнікаў, да якога належыць мастак, заўважаюць, што яно прыйшло ў літаратуру пасля вайны. “Мне думаецца, - удакладніў І.Ш., - больш правільна гаварыць: “Яны прыйшлі ў літаратуру з вайны”.


У 1945-1948 гг. настаўнічаў у вёсцы Пракопаўка Церахаўскага раёна, адначасова вучыўся на завочным аддзяленні (з 1946) Гомельскага педінстытута. У 1950 г. скончыў Рэспубліканскую партыйную школу пры ЦК КПБ. Займаў розныя пасады ў дзяржапараце краіны.


І.Ш. часта звяртаецца да тэмы сучаснасці. “Для мяне, прызнаўся пісьменнік, - безумоўна адно: наш сучаснік – вось галоўны прадмет даследавання і адлюстравання”. Складаныя і супярэчлівыя змены ў канцы 1980-1990-я гг. былі ўспрыняты мастаком неадназначна. Творца сацыялістычнага светапогляду, ён не разумее і не прымае новых адносін паміж людзьмі, яго пакідае гістарычны аптымізм (“Вернісаж. Аповесці Івана Андрэевіча”, 1993; “Сатанінскі тур”, 1993; “Падзенне”, 1994).
